
[bookmark: _GoBack]Сәуір айының 3-і күні Ағадыр орта мектебінде аудандық «Абай оқулары»  байқауы болып өтті. Байқауға біздің мектебімізден Ақкөл ауылында болған аймақтық байқаудан 1-орын иеленіп, іріктеуден өткен 3 оқушы қатысты. Олар: 5-сынып оқушысы Амангелді Мадияр және 7-сынып оқушылары Еренғайып Ерназар мен Баби Шолпан. Амангелді Мадияр қазақтың қара домбырасымен Абайдың «Желсіз түнде жарық ай» әнін орындады. Ерназар өз шығармашылығымен «Жүйріктен жүйрік озар жарысқанда» номинациясы бойынша қатысты. Бұл байқауда оқушылар өздерінің Абай Құнанбаевқа арнаған өлеңдерін жатқа оқып жарысты. Әрі сол орында табан астынан өлең шығарып та шығармашылықтарын ортаға салды. Ал Баби Шолпан «Өлең – сөздің патшасы, сөз сарасы» номинациясы бойынша Абай мен Шәкәрім өлеңдерін, аудармалары мен поэмасынан үзінді айтып өнерін көрсетті. 
Бұл байқауға әр аймақтық байқаудан озып шыққан үздіктердің қатысқандығын ескерсек – бұл өте тартысты байқау болды.  Нәтижесінде, аудандық ХҮІІ «Абай оқулары» байқауында Баби Шолпан жүлделі 3-орын иеленсе, ал Еренғайып Ерназар 2-орынды жеңіп алды. 
Оқушыларымыздың бұдан да жоғарғы жетістіктерге қол жеткізетіндеріне сеніміміз мол. Сондықтан жас таланттарымызға талаптарыңа нұр жаусын демекпіз.
